
Shri Bala Trishati Stotram

શ્રીબાલાત્રિશતીસ્તોત્રમ્

અસ્ય શ્રીબાલાત્રિપુરસુન્દરી ત્રિશતનામસ્તોત્રમહામન્ત્રસ્ય
આનન્દભૈરવ ઋષિઃ । અનુષ્ટુપ્ છન્દઃ । શ્રીબાલાત્રિપુરસુન્દરી દેવતા ।
ઐં બીજમ્ । સૌઃ શક્તિઃ । ક્લીં  કીલકમ્ ।
શ્રીબલાત્રિપુરસુન્દરી પ્રીત્યર્થં શ્રીબાલાત્રિપુરસુન્દરી
ત્રિશતનામસ્તોત્રપારાયણે વિનિયોગઃ ।
મૂલેન દ્વિરાવૃત્ત્યા કરહૃદયન્યાસઃ ।
ધ્યાનમ્-
રક્તામ્બરાં ચન્દ્રકલાવતંસાં સમુદ્યદાદિત્યનિભાં ત્રિનેત્રામ્ ।
વિદ્યાક્ષમાલાભયદામહસ્તાં ધ્યાયામિ બાલામરુણામ્બુજસ્થામ્॥
ઐંકારરૂપા ઐંકારનિલયા ઐમ્પદપ્રિયા ।
ઐંકારરૂપિણી ચૈવ ઐંકારવરવર્ણિની  ॥ ૧॥
ઐંકારબીજસર્વસ્વા ઐંકારાકારશોભિતા ।
ઐંકારવરદાનાઢ્યા ઐંકારવરરૂપિણી॥ ૨॥
ઐંકારબ્રહ્મવિદ્યા ચ ઐંકારપ્રચુરેશ્વરી ।
ઐંકારજપસન્તુષ્ટા ઐંકારામૃતસુન્દરી॥ ૩॥
ઐંકારકમલાસીના ઐંકારગુણરૂપિણી ।
ઐંકારબ્રહ્મસદના ઐંકારપ્રકટેશ્વરી॥ ૪॥
ઐંકારશક્તિવરદા ઐંકારાપ્લુતવૈભવા ।
ઐંકારામિતસમ્પન્ના ઐંકારાચ્યુતરૂપિણી॥ ૫॥
ઐંકારજપસુપ્રીતા ઐંકારપ્રભવા તથા ।
ઐંકારવિશ્વજનની ઐંકારબ્રહ્મવન્દિતા॥ ૬॥
ઐંકારવેદ્યા ઐંકારપૂજ્યા ઐંકારપીઠિકા ।
ઐંકારવાચ્યા ઐંકારચિન્ત્યા ઐં ઐં શરીરિણી॥ ૭॥

ઐંકારામૃતરૂપા ચ ઐંકારવિજયેશ્વરી ।
ઐંકારભાર્ગવીવિદ્યા ઐંકારજપવૈભવા॥ ૮॥
ઐંકારગુણરૂપા ચ ઐંકારપ્રિયરૂપિણી ।
ક્લીંકારરૂપા  ક્લીંકારનિલયા  ક્લીંપદપ્રિયા ॥ ૯॥
ક્લીંકારકીર્તિચિદ્રૂપા    ક્લીઙ્કારકીર્તિદાયિની   ।
ક્લીઙ્કારકિન્નરીપૂજ્યા ક્લીઙ્કારકિંશુકપ્રિયા  ॥ ૧૦॥
ક્લીંકારકિલ્બિષહરી  ક્લીંકારવિશ્વરૂપિણી  ।
ક્લીંકારવશિની  ચૈવ ક્લીંકારાનઙ્ગરૂપિણી  ॥ ૧૧॥
ક્લીંકારવદના  ચૈવ ક્લીંકારાખિલવશ્યદા  ।
ક્લીંકારમોદિની  ચૈવ ક્લીઙ્કારહરવન્દિતા॥ ૧૨॥
ક્લીંકારશમ્બરરિપુઃ  ક્લીંકારકીર્તિદા    તથા ।
ક્લીંકારમન્મથસખી  ક્લીઙ્કારવંશવર્ધની॥ ૧૩॥
ક્લીંકારપુષ્ટિદા  ચૈવ ક્લીંકારકુધરપ્રિયા  ।
ક્લીંકારકૃષ્ણસમ્પૂજ્યા  ક્લીં  ક્લીં  કિઞ્જલ્કસન્નિભા॥ ૧૪॥
ક્લીંકારવશગા  ચૈવ ક્લીંકારનિખિલેશ્વરી  ।
ક્લીંકારધારિણી  ચૈવ ક્લીંકારબ્રહ્મપૂજિતા ॥ ૧૫॥
ક્લીંકારાલાપવદના  ક્લીંકારનૂપુરપ્રિયા  ।
ક્લીંકારભવનાન્તસ્થા  ક્લીં  ક્લીં  કાલસ્વરૂપિણી॥ ૧૬॥
ક્લીંકારસૌધમધ્યસ્થા  ક્લીંકારકૃત્તિવાસિની   ।
ક્લીંકારચક્રનિલયા  ક્લીં  ક્લીં  કિમ્પુરુષાર્ચિતા  ॥ ૧૭॥
ક્લીંકારકમલાસીના  ક્લીં  ક્લીં  ગન્ધર્વપૂજિતા ।
ક્લીંકારવાસિની  ચૈવ ક્લીંકારક્રુદ્ધનાશિની ॥ ૧૮॥
ક્લીંકારતિલકામોદા  ક્લીંકારક્રીડસમ્ભ્રમા  ।
ક્લીંકારવિશ્વસૃષ્ટ્યમ્બા  ક્લીંકારવિશ્વમાલિની ॥ ૧૯॥
ક્લીંકારકૃત્સ્નસમ્પૂર્ણા   ક્લીં  ક્લીં  કૃપીઠવાસિની ।
ક્લીં  માયાક્રીડવિદ્વેષી ક્લીં  ક્લીંકારકૃપાનિધિઃ ॥ ૨૦॥
ક્લીંકારવિશ્વા  ક્લીંકારવિશ્વસમ્ભ્રમકારિણી  ।
ક્લીંકારવિશ્વરૂપા  ચ ક્લીંકારવિશ્વમોહિની ॥ ૨૧॥

ક્લીં  માયા કૃત્તિમદના  ક્લીં  ક્લીં  વંશવિવર્ધિની   ।
ક્લીંકારસુન્દરી  રૂપા ક્લીંકારહરિપૂજિતા ॥ ૨૨॥
ક્લીંકારગુણરૂપા  ચ ક્લીંકારકમલપ્રિયા  ।
સૌઃકારરૂપા સૌઃકારનિલયા સૌઃપદપ્રિયા॥ ૨૩॥
સૌઃકારસારસદના સૌઃકારસત્યવાદિની ।
સૌઃ પ્રાસાદસમાસીના સૌઃકારસાધનપ્રિયા॥ ૨૪॥
સૌઃકારકલ્પલતિકા સૌઃકારભક્તતોષિણી ।
સૌઃકારસૌભરીપૂજ્યા સૌઃકારપ્રિયસાધિની॥ ૨૫॥
સૌઃકારપરમાશક્તિઃ સૌઃકારરત્નદાયિની ।
સૌઃકારસૌમ્યસુભગા સૌઃકારવરદાયિની॥ ૨૬॥
સૌઃકારસુભગાનન્દા સૌઃકારભગપૂજિતા ।
સૌઃકારસમ્ભવા ચૈવ સૌઃકારનિખિલેશ્વરી॥ ૨૭॥
સૌઃકારવિશ્વા સૌઃકારવિશ્વસમ્ભ્રમકારિણી ।
સૌઃકારવિભવાનન્દા સૌઃકારવિભવપ્રદા॥ ૨૮॥
સૌઃકારસમ્પદાધારા સૌઃ સૌઃ સૌભાગ્યવર્ધિની   ।
સૌઃકારસત્ત્વસમ્પન્ના સૌઃકારસર્વવન્દિતા॥ ૨૯॥
સૌઃકારસર્વવરદા સૌઃકારસનકાર્ચિતા   ।
સૌઃકારકૌતુકપ્રીતા સૌઃકારમોહનાકૃતિઃ ॥ ૩૦॥
સૌઃકારસચ્ચિદાનન્દા સૌઃકારરિપુનાશિની ।
સૌઃકારસાન્દ્રહૃદયા સૌઃકારબ્રહ્મપૂજિતા॥ ૩૧॥
સૌઃકારવેદ્યા સૌઃકારસાધકાભીષ્ટદાયિની ।
સૌઃકારસાધ્યસમ્પૂજ્યા સૌઃકારસુરપૂજિતા॥ ૩૨॥
સૌઃકારસકલાકારા સૌઃકારહરિપૂજિતા ।
સૌઃકારમાતૃચિદ્રૂપા સૌઃકારપાપનાશિની॥ ૩૩॥
સૌઃકારયુગલાકારા સૌઃકારસૂર્યવન્દિતા ।
સૌઃકારસેવ્યા સૌઃકારમાનસાર્ચિતપાદુકા  ॥ ૩૪॥
સૌઃકારવશ્યા સૌઃકારસખીજનવરાર્ચિતા   ।

સૌઃકારસમ્પ્રદાયજ્ઞા સૌઃ સૌઃ બીજસ્વરૂપિણી॥ ૩૫॥
સૌઃકારસમ્પદાધારા સૌઃકારસુખરૂપિણી ।
સૌઃકારસર્વચૈતન્યા સૌઃ સર્વાપદ્વિનાશિની॥ ૩૬॥
સૌઃકારસૌખ્યનિલયા સૌઃકારસકલેશ્વરી ।
સૌઃકારરૂપકલ્યાણી સૌઃકારબીજવાસિની॥ ૩૭॥
સૌઃકારવિદ્રુમારાધ્યા સૌઃ સૌઃ સદ્ભિર્નિષેવિતા   ।
સૌઃકારરસસલ્લાપા સૌઃ સૌઃ સૌરમણ્ડલગા॥ ૩૮॥
સૌઃકારરસસમ્પૂર્ણા સૌઃકારસિન્ધુરૂપિણી ।
સૌઃકારપીઠનિલયા સૌઃકારસગુણેશ્વરી॥ ૩૯॥
સૌઃ સૌઃ પરાશક્તિઃ સૌઃ સૌઃ સામ્રાજ્યવિજયપ્રદા ।
ઐં ક્લીં  સૌઃ બીજનિલયા ઐં ક્લીં  સૌઃ પદભૂષિતા॥ ૪૦॥
ઐં ક્લીં  સૌઃ ઐન્દ્રભવના ઐં ક્લીં  સૌઃ સફલાત્મિકા ।
ઐં ક્લીં  સૌઃ સંસારાન્તસ્થા ઐં ક્લીં  સૌઃ યોગિનીપ્રિયા॥ ૪૧॥
ઐં ક્લીં  સૌઃ બ્રહ્મપૂજ્યા ચ ઐં ક્લીં  સૌઃ હરિવન્દિતા ।
ઐં ક્લીં  સૌઃ શાન્તનિર્મુક્તા ઐં ક્લીં  સૌઃ વશ્યમાર્ગગા॥ ૪૨॥
ઐં ક્લીં  સૌઃ કુલકુમ્ભસ્થા ઐં ક્લીં  સૌઃ પટુપઞ્ચમી ।
ઐં ક્લીં  સૌઃ પૈલવંશસ્થા ઐં ક્લીં  સૌઃ કલ્પકાસના॥ ૪૩॥
ઐં ક્લીં  સૌઃ ચિત્પ્રભા ચૈવ ઐં ક્લીં  સૌઃ ચિન્તિતાર્થદા ।
ઐં ક્લીં  સૌઃ કુરુકુલ્લામ્બા ઐં ક્લીં  સૌઃ ધર્મચારિણી॥ ૪૪॥
ઐં ક્લીં  સૌઃ કુણપારાધ્યા ઐં ક્લીં  સૌઃ સૌમ્યસુન્દરી ।
ઐં ક્લીં  સૌઃ ષોડશકલા ઐં ક્લીં  સૌઃ સુકુમારિણી॥ ૪૫॥
ઐં ક્લીં  સૌઃ મન્ત્રમહિષી ઐં ક્લીં  સૌઃ મન્ત્રમન્દિરા ।
ઐં ક્લીં  સૌઃ માનુષારાધ્યા ઐં ક્લીં  સૌઃ માગધેશ્વરી॥ ૪૬॥
ઐં ક્લીં  સૌઃ મૌનિવરદા ઐં ક્લીં  સૌઃ મઞ્જુભાષિણી ।
ઐં ક્લીં  સૌઃ મધુરારાધ્યા ઐં ક્લીં  સૌઃ શોણિતપ્રિયા॥ ૪૭॥
ઐં ક્લીં  સૌઃ મઙ્ગલાકારા  ઐં ક્લીં  સૌઃ મદનાવતી ।
ઐં ક્લીં  સૌઃ સાધ્યગમિતા ઐં ક્લીં  સૌઃ માનસાર્ચિતા  ॥ ૪૮॥

ઐં ક્લીં  સૌઃ રાજ્યરસિકા ઐં ક્લીં  સૌઃ રામપૂજિતા ।
ઐં ક્લીં  સૌઃ રાત્રિજ્યોત્સ્ના ચ ઐં ક્લીં  સૌઃ રાત્રિલાલિની॥ ૪૯॥
ઐં ક્લીં  સૌઃ રથમધ્યસ્થા ઐં ક્લીં  સૌઃ રમ્યવિગ્રહા ।
ઐં ક્લીં  સૌઃ પૂર્વપુણ્યેશા ઐં ક્લીં  સૌઃ પૃથુકપ્રિયા॥ ૫૦॥
ઐં ક્લીં  સૌઃ વટુ કારાધ્યા ઐં ક્લીં  સૌઃ વટુવાસિની ।
ઐં ક્લીં  સૌઃ વરદાનાઢ્યા ઐં ક્લીં  સૌઃ વજ્રવલ્લકી॥ ૫૧॥
ઐં ક્લીં  સૌઃ નારદનતા ઐં ક્લીં  સૌઃ નન્દિપૂજિતા ।
ઐં ક્લીં  સૌઃ ઉત્પલાઙ્ગી  ચ ઐં ક્લીં  સૌઃ ઉદ્ભવેશ્વરી॥ ૫૨॥
ઐં ક્લીં  સૌઃ નાગગમના ઐં ક્લીં  સૌઃ નામરૂપિણી ।
ઐં ક્લીં  સૌઃ સત્યસઙ્કલ્પા ઐં ક્લીં  સૌઃ સોમભૂષણા॥ ૫૩॥
ઐં ક્લીં  સૌઃ યોગપૂજ્યા ચ ઐં ક્લીં  સૌઃ યોગગોચરા ।
ઐં ક્લીં  સૌઃ યોગિવન્દ્યા ચ ઐં ક્લીં  સૌઃ યોગિપૂજિતા॥ ૫૪॥
ઐં ક્લીં  સૌઃ બ્રહ્મગાયત્રી ઐં ક્લીં  સૌઃ બ્રહ્મવન્દિતા ।
ઐં ક્લીં  સૌઃ રત્નભવના ઐં ક્લીં  સૌઃ રુદ્રપૂજિતા॥ ૫૫॥
ઐં ક્લીં  સૌઃ ચિત્રવદના ઐં ક્લીં  સૌઃ ચારુહાસિની ।
ઐં ક્લીં  સૌઃ ચિન્તિતાકારા ઐં ક્લીં  સૌઃ ચિન્તિતાર્થદા॥ ૫૬॥
ઐં ક્લીં  સૌઃ વૈશ્વદેવેશી ઐં ક્લીં  સૌઃ વિશ્વનાયિકા ।
ઐં ક્લીં  સૌઃ ઓઘવન્દ્યા ચ ઐં ક્લીં  સૌઃ ઓઘરૂપિણી॥ ૫૭॥
ઐં ક્લીં  સૌઃ દણ્ડિનીપૂજ્યા ઐં ક્લીં  સૌઃ દુરતિક્રમા ।
ઐં ક્લીં  સૌઃ મન્ત્રિણીસેવ્યા ઐં ક્લીં  સૌઃ માનવર્ધિની  ॥ ૫૮॥
ઐં ક્લીં  સૌઃ વાણીવન્દ્યા ચ ઐં ક્લીં  સૌઃ વાગધીશ્વરી ।
ઐં ક્લીં  સૌઃ વામમાર્ગસ્થા ઐં ક્લીં  સૌઃ વારુણીપ્રિયા॥ ૫૯॥
ઐં ક્લીં  સૌઃ લોકસૌન્દર્યા ઐં ક્લીં  સૌઃ લોકનાયિકા ।
ઐં ક્લીં  સૌઃ હંસગમના ઐં ક્લીં  સૌઃ હંસપૂજિતા॥ ૬૦॥
ઐં ક્લીં  સૌઃ મદિરામોદા ઐં ક્લીં  સૌઃ મહદર્ચિતા   ।
ઐં ક્લીં  સૌઃ જ્ઞાનગમ્યા ઐં ક્લીં  સૌઃ જ્ઞાનવર્ધિની  ॥ ૬૧॥
ઐં ક્લીં  સૌઃ ધનધાન્યાઢ્યા ઐં ક્લીં  સૌઃ ધૈર્યદાયિની ।
ઐં ક્લીં  સૌઃ સાધ્યવરદા ઐં ક્લીં  સૌઃ સાધુવન્દિતા॥ ૬૨॥

bAlAtrishatI.pdf 5



શ્રીબાલાત્રિશતીસ્તોત્રમ્

ઐં ક્લીં  સૌઃ વિજયપ્રખ્યા ઐં ક્લીં  સૌઃ વિજયપ્રદા ।
ઐં ક્લીં  સૌઃ વીરસંસેવ્યા ઐં ક્લીં  સૌઃ વીરપૂજિતા॥ ૬૩॥
ઐં ક્લીં  સૌઃ વીરમાતા ચ ઐં ક્લીં  સૌઃ વીરસન્નુતા ।
ઐં ક્લીં  સૌઃ સચ્ચિદાનન્દા ઐં ક્લીં  સૌઃ સદ્ગતિપ્રદા॥ ૬૪॥
ઐં ક્લીં  સૌઃ ભણ્ડપુત્રઘ્ની ઐં ક્લીં  સૌઃ દૈત્યમર્દિની   ।
ઐં ક્લીં  સૌઃ ભણ્ડદર્પઘ્ની ઐં ક્લીં  સૌઃ ભણ્ડનાશિની॥ ૬૫॥
ઐં ક્લીં  સૌઃ શરભદમના ઐં ક્લીં  સૌઃ શત્રુમર્દિની   ।
ઐં ક્લીં  સૌઃ સત્યસન્તુષ્ટા ઐં ક્લીં  સૌઃ સર્વસાક્ષિણી॥ ૬૬॥
ઐં ક્લીં  સૌઃ સમ્પ્રદાયજ્ઞા ઐં ક્લીં  સૌઃ સકલેષ્ટદા ।
ઐં ક્લીં  સૌઃ સજ્જનનુતા ઐં ક્લીં  સૌઃ હતદાનવા॥ ૬૭॥
ઐં ક્લીં  સૌઃ વિશ્વજનની ઐં ક્લીં  સૌઃ વિશ્વમોહિની ।
ઐં ક્લીં  સૌઃ સર્વદેવેશી ઐં ક્લીં  સૌઃ સર્વમઙ્ગલા ॥ ૬૮॥
ઐં ક્લીં  સૌઃ મારમન્ત્રસ્થા ઐં ક્લીં  સૌઃ મદનાર્ચિતા   ।
ઐં ક્લીં  સૌઃ મદઘૂર્ણાઙ્ગી  ઐં ક્લીં  સૌઃ કામપૂજિતા॥ ૬૯॥
ઐં ક્લીં  સૌઃ મન્ત્રકોશસ્થા ઐં ક્લીં  સૌઃ મન્ત્રપીઠગા ।
ઐં ક્લીં  સૌઃ મણિદામાઢ્યા ઐં ક્લીં  સૌઃ કુલસુન્દરી॥ ૭૦॥
ઐં ક્લીં  સૌઃ માતૃમધ્યસ્થા ઐં ક્લીં  સૌઃ મોક્ષદાયિની ।
ઐં ક્લીં  સૌઃ મીનનયના ઐં ક્લીં  સૌઃ દમનપૂજિતા॥ ૭૧॥
ઐં ક્લીં  સૌઃ કાલિકારાધ્યા ઐં ક્લીં  સૌઃ કૌલિકપ્રિયા ।
ઐં ક્લીં  સૌઃ મોહનાકારા ઐં ક્લીં  સૌઃ સર્વમોહિની॥ ૭૨॥
ઐં ક્લીં  સૌઃ ત્રિપુરાદેવી ઐં ક્લીં  સૌઃ ત્રિપુરેશ્વરી ।
ઐં ક્લીં  સૌઃ દેશિકારાધ્યા ઐં ક્લીં  સૌઃ દેશિકપ્રિયા॥ ૭૩॥
ઐં ક્લીં  સૌઃ માતૃચક્રેશી ઐં ક્લીં  સૌઃ વર્ણરૂપિણી ।
ઐં ક્લીં  સૌઃ ત્રિબીજાત્મકબાલાત્રિપુરસુન્દરી॥ ૭૪॥
ઇત્યેવં ત્રિશતીસ્તોત્રં પઠેન્નિત્યં શિવાત્મકમ્ ।
સર્વસૌભાગ્યદં ચૈવ સર્વદૌર્ભાગ્યનાશનમ્॥ ૭૫॥
આયુષ્કરં પુષ્ટિકરં આરોગ્યં ચેપ્સિતપ્રદમ્ ।

ધર્મજ્ઞત્વ ધનેશત્વ વિશ્વાદ્યત્વ વિવેકદમ્॥ ૭૬॥
વિશ્વપ્રકાશદં ચૈવ વિજ્ઞાનવિજયપ્રદમ્ ।
વિધાતૃત્વં વૈષ્ણવત્વં શિવત્વં લભતે યતઃ॥ ૭૭॥
સર્વમઙ્ગલમાઙ્ગલ્યં   સર્વમઙ્ગલદાયકમ્  ।
સર્વદારિદ્ર્યશમનં સર્વદા તુષ્ટિવર્ધનમ્॥ ૭૮॥
પૂર્ણિમાયાં   દિને શુક્રે ઉચ્ચરેચ્ચ વિશેષતઃ ।
અથો વિશેષપૂજાં ચ પૌષ્યસ્નાનં સમાચરેત્॥ ૭૯॥
સાયાહ્નેઽપ્યથ  મધ્યાહ્ને દેવીં  ધ્યાત્વા મનું જપેત્ ।
જપેત્સૂર્યાસ્તપર્યન્તં મૌની ભૂત્વા મહામનુમ્॥ ૮૦॥
પરેઽહનિ તુ સન્તર્પ્ય એલાવાસિતસજ્જલૈઃ ।
જુહુયાત્સર્વસામગ્ર્યા પાયસાન્નફલૈસ્સુમૈઃ॥ ૮૧॥
દધ્ના મધુઘૃતૈર્યુક્તલાજૈઃ પૃથુકસંયુતૈઃ ।
બ્રાહ્મણાન્ ભોજયેત્પશ્ચાત્ સુવાસિન્યા સમન્વિતાન્॥ ૮૨॥
સમ્પૂજ્ય મન્ત્રમારાધ્ય કુલમાર્ગેણ સમ્ભ્રમૈઃ ।
એવમારાધ્ય દેવેશીં  યં યં કામમભીચ્છતિ॥ ૮૩॥
તત્તત્સિદ્ધિમવાપ્નોતિ દેવ્યાજ્ઞાં પ્રાપ્ય સર્વદા ।
ત્રિશતીં  યઃ પઠેદ્ભક્ત્યા પૌર્ણામાસ્યાં વિશેષતઃ॥ ૮૪॥
ગ્રહણે સઙ્ક્રમે  ચૈવ શુક્રવારે શુભે દિને ।
સુન્દરીં  ચક્રમધ્યે તુ સમારાધ્ય સદા શુચિઃ॥ ૮૫॥
સુવાસિન્યર્ચનં કુર્યાત્કન્યાં વા સમવર્ણિનીમ્   ।
ચક્રમધ્યે નિવેશ્યાથ ઘટીં કરતલે ન્યસેત્॥ ૮૬॥
સમ્પૂજ્ય પરયા ભક્ત્યા સાઙ્ગૈસ્સાવરણૈસ્સહ  ।
ષોડશૈરૂપચારૈશ્ચ પૂજયેત્પરદેવતામ્॥ ૮૭॥
સન્તર્પ્ય કૌલમાર્ગેણ ત્રિશતીપાદપૂજને ।
સર્વસિદ્ધિમવાપ્નોતિ સાધકોઽભીષ્ટમાપ્નુયાત્॥ ૮૮॥
ઇતિ શ્રીકુલાવર્ણવતન્ત્રે યોગિનીરહસ્યે શ્રીબાલાત્રિશતીસ્તોત્રં સમ્પૂર્ણમ્ ।

